ՀԻՄՆԱՎՈՐՈՒՄ
[bookmark: _Hlk163554894]««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2024 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ԴԵԿՏԵՄԲԵՐԻ 28-Ի N 2323-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՈՐՈՇՄԱՆ ՆԱԽԱԳԾԻ

Անհրաժեշտությունը
[bookmark: _Hlk169071872]Երևան քաղաքի փողոցների միջին նորոգման աշխատանքների իրականացման անհրաժեշտությունից ելնելով՝  «Հայաստանի Հանրապետության 2024 թվականի պետական բյուջեի մասին» օրենքում վերաբաշխում, փոփոխություններ և լրացումներ, Հայաստանի Հանրապետության կառավարության 2023 թվականի դեկտեմբերի 28-ի N 2323-Ն որոշման մեջ փոփոխություններ ու լրացումներ կատարելու մասին» ՀՀ կառավարության որոշման նախագծով (այսուհետ՝ Նախագիծ) նախատեսվում է «1157. Քաղաքային զարգացում» ծրագրի «21032. Երևան քաղաքում ճանապարհների կառուցման և  միջին նորոգման աշխատանքներ» միջոցառման բյուջեն ավելացնել 2,500,000.0 հազ. դրամով: 
Միջոցառման շրջանակներում փողոցների միջին նորոգման աշխատանքներ կիրականացվեն Աջափնյակ, Շենգավիթ, Մալաթիա-Սեբաստիա, Կենտրոն վարչական շրջաններում: Միջին նորոգման աշխատանքներ կիրականացվեն նաև  Քանաքեռ-Զեյթուն, Ավան, Արաբկիր, Դավթաշեն վարչական շրջաններում, որոնց մասով համաֆինանսավորում է նախատեսվում նաև Երևան համայնքի բյուջեի միջոցներից:
Միաժամանակ Նախագծով նախատեսվում է նաև «1232. Էներգաարդյունավետության ծրագիր» ծրագրի «12002. Պետական աջակցություն բնակարանների և անհատական բնակելի տների էներգաարդյունավետ վերանորոգման աշխատանքների իրականացմանը» միջոցառման բյուջեն ավելացնել 517,382.0 հազ. դրամով, քանի որ ինչպես գիտեք, ՀՀ կառավարության 23.02.2024թ. «Հայաստանի Հանրապետության կառավարության 2022 թվականի ապրիլի 15-ի N 520-Լ որոշման մեջ փոփոխություն կատարելու մասին» N 239-Լ որոշմամբ «Բնակարանների և անհատական բնակելի տների էներգաարդյունավետ վերանորոգման աշխատանքների պետական աջակցության ծրագրի» գործողության ժամկետը երկարաձգվել է մեկ տարով: 2024թ. պետական բյուջեով Ծրագրին նախատեսվել էր հատկացնել 1,192․0 մլն դրամ: 
Ներկայումս շահառուների թիվը անցնում է 13000-ը և ամսվա կտրվածքով սուբսիդավորման գումարը կազմում է ավելի քան 250 մլն դրամ: 
Ընթացիկ իրավիճակը և խնդիրները
 Աշխատանքների համար  ընտրվել են այն փողոցները, որոնց ցանցաձև ճաքերի և փոսերի տոկոսայնությունը բարձր է 2.5%-ից, որի ժամանակ ասֆալտբետոնե ծածկույթը ենթարկվում է ֆռեզավորման՝ ճանապարհի ընդհանուր մակերեսով, այնուհետև վերջինս վերամշակվում է բիտումի ծածկույթով, կատարվում է փոշեհանման, փոսային նորոգման, դիտահորերի և անձրևընդունիչների իջեցման և բարձացման աշխատանքներ, իրականացվում է հարթեցում 3 սմ և 5 սմ հաստությամբ ասֆալտապատման շերտով, որի շրջանակներում փոխվում է ասֆալտի ընդհանուր ծածկը: 
Միջոցառումների իրականացման համար անհրաժեշտ ֆինանսական միջոցները վերաբաշխվելու են «1049 Ճանապարհային ցանցի բարելավում» ծրագրի «21001. Պետական նշանակության ավտոճանապարհների հիմնանորոգում» և «21002. Տրանսպորտային օբյեկտների հիմնանորոգում» միջոցառումներից: Նվազեցման արդյունքում  հետագայում ՀՀ պետական բյուջեի հաշվին ֆինանսական միջոցների վերականգման անհրաժեշտություն չի առաջանա և միաժամանակ միջոցառումների ոչ ֆինանսական արդյունքի չափորոշիչների փոփոխություն չի առաջացնում: Միջոցառումների բյուջեն նվազեցվում է, քանի որ ի հայտ եկած խնդիրները անհնարին են դարձնում 2024 թվականի ընթացքում աշխատանքների իրականացումը, մասնավորապես.
· Նոր Նորք վարչական շրջանի Գյուրջյան փողոցը Մյասնիկյան պողոտային միացնող ճանապարհի հիմնանորոգման և Երևան քաղաքում Հրազդան գետի վրա «Հաղթանակ» կամրջի հիմնանորոգման /ուժեղացման/ աշխատանքների  աշխատանքները մեկնարկելուց առաջ ի հայտ են նախագծանախահաշվային փաստաթղթերի հետ կապված խնդիրներ՝ նախագծի լրամշակում, նախագծման աշխատանքների մրցութային փուլ և համալիր փորձաքննություն:
· Նորագավիթ Մ2 Հ8 հատման հատվածում էստակադայի կառուցման աշխատանքների իրականացման համար  խնդիրներ են առաջացել հողի օտարման և տարաբնակեցման ծրագրի հետ կապված:
Նախագծի ընդունմամբ միջոցառումների արդյունքային չափորոշիչների փոփոխություն չի առաջանում:
Նախագծի մշակման գործընթացում ներգրավված ինստիտուտները և անձինք
ՀՀ տարածքային կառավարման և ենթակառուցվածքների նախարարություն, Երևանի քաղաքապետարան:
Ակնկալվող արդյունքը
	Նախագծի ընդունման արդյունքում 447,201.5 քմ մակերեսով միջին նորոգման աշխատանքներ իրականացված շուրջ 27 փողոցներում էականորեն կերկարի ճանապարհների շահագործման ժամկետները: Մասնավորապես փողոցներում միջին նորոգման աշխատանքներ կիրականացվեն Շենգավիթ, Մալաթիա-Սեբաստիա, Աջափնյակ, Կենտրոն Քանաքեռ-Զեյթուն, Ավան, Արաբկիր և Դավթաշեն վարչական շրջաններում: 
Միաժամանակ «Բնակարանների և անհատական բնակելի տների էներգաարդյունավետ վերանորոգման աշխատանքների պետական աջակցության ծրագրի» շահառուների թիվը կավելանա 3680-ով։
Տեղեկատվություն լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին. 
Նախագծի ընդունումը Հայաստանի Հանրապետության պետական բյուջեի եկամուտների ու ծախսերի լրացուցիչ նվազեցում չի առաջացնում:
 Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին
Նախագծի ընդունմամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չկա:
8. Կապը ռազմավարական փաստաթղթերի հետ.Հայաստանի վերափոխման ռազմավարություն 2050, Կառավարության 2021-2026 թթ. Ծրագիր, ոլորտային և/կամ այլ ռազմավարություններ
Նախագծի ընդունումը բխում է ՀՀ Կառավարության 18.08.2021թ. «Հայաստանի Հանրապետության կառավարության 2021-2026 թվականների ծրագրի մասին» թիվ 1363-Ա որոշմամբ հաստատված Հավելվածի 3.2 կետի ոլորտային միջոցառումների իրականացումից: 
